
NAALAKKERSUISUT 
GOVERNMENT OF GREENLAN D 

Inatsisartunut ilaasortaq 
Jens-Frederik Nielsen, Demokraatit 
uaru 

Aallarnisaasumut unammilligassat pillugit § 37 naapertorlugu apeqqummut 
nr. 124-mut akissuteqaat 

Asasara Jens Frederik Nielsen, 

Inatsisartut suleriaasianni § 3 7 naapertorlugu aallamisaasumut unammilligassat 
pillugit Naalakkersuisunut apeqquteqarputit. 

Aallaqqaasiutigalugu suliap suliarinerata taama sivisutiginera ajuusaarutigaara. 

1. Pisortat ingerlataasa piaaralutik piffinni aallarnisaasup 
periarfissaanik aserorterinerat Naalakkersuisut qanoq 
isumaqarfigaat? 

Akissut: 
Suliami aalajangersimasumi tassani Naalakkersuisut paasisimasaqanngillat, 
taamaattumillu tassani pisunut ataasiakkaat pillugit oqaaseqarsinnaanatik. 
Kisianni aallarnisaasoq pineqartoq pillugu soorunami Naalakkersuisut 
ilisimasaqarput nioqqutissiamik pitsaasumik takoqqusaarilluamermillu 
pilersitsisimammat pineqartoq nersualaaginnarsinnaavarput. 

Naalakkersuisut tunngaviusumik paasinninnerat imaappoq, kommunip 
ingerlatsinera imaluunniit Namminersorlutik Oqartussat sulinerat pineqamersoq 
apeqqutaatinnagu inuussutissarsiomermut piumasaqaatit pitsaanerpaat 
pilersinneqarnissaat tamanit soqutigineqartoq. Assersuutigalugu 
Namminersorlutik Oqartussat kommunillu ingerlatsivinnik immikkoortunillu 
pilersitsinikuupput tunngaviusussanik aningaasalersuinermillu inuussutissarsiutit 
siuarsameqarnissaanik suliaqartunik. Taamaattorli aamma ilisimaneqarluarpoq, 
ilaannikkut pisortat inuussutissarsiortullu akomanni soqutigisat akerleriissut 
pilersarmata, taamatut suliassat saqqummersinnaasarput malittarisassanik 
tunngaviusunillu naammaginanngitsumik qulaarsisut. 

Pisuni soqutigisanut akerleriissuteqalemerit pilersillugit, aalajangiiniamermut 
tunngatillugu siumut sammisumik oqaloqatigiinneq ammanerlu 
pitsaanerpaajuvoq. Isummat naapisinnissaannut periarfissat 
ujartomeqarsinnaapput imaluunniit akuersaanngitsumik isumaqamermut 
tunngavilersuutaasoq nassuiameqarsinnaavoq. Pisortat ingerlatsiviata 
suulluunniit pisortat ingerlataasa ataani sulinermut tunngavigineqartut 
naapertorlugit illuatungerisamut ingerlatsivimmi ileqqorissaamissaq 
ersersissavaa malissallugulu. 

2. Pisortat ingerlataanit aallarnisaasut suliniutaannik 
aserorterinissaannut illersuutissanik Naalakkersuisut qanoq 
suliniuteqarniarpat? 

Akissut: 
Apeqqutip 1-p akinerani soorlu oqaatigineqartoq pisortat ingerlatsiviata 
suulluunniit pisortat ingerlataasa ataani sulinermut tunngavigineqartut 
naapertorlugit illuatungerisamut ingerlatsivimmi ileqqorissaamissaq 
ersersissavaa malissallugulu. 

3. Kommuneqarfik Sermersooq inatsisit malillugit iliorpa, 
nunaminertaq tunniunneqareersoq ilanngukkamikkut, kommunip 
ikuallaasarfiata kommunimut ataatsimoorussamik 
ikuallaasarfiliornermini? 

Akissut: 
Nunaminertamik atuinissamut akuersissummi atugassarititaasut nunaminertamik 
akuersissutip iluani periarfissanut aalajangiisuupput. Suliami aalajangersimasumi 
tassani immikkoortunik annikitsualukkuutaanik Naalakkersuisut 
ilisimasaqanngillat, taamaattumillu apeqqut pillugu oqaaseqarsinnaanatik. 
Nalinginnaasumi peqataasoq pisumi pissutaasut malillugit pilersaarusiomeq 
aamma nunaminertat atomeqartamerat il. il. pillugit Inatsisartut Inatsisaat 
naapertorlugu Aningaasaqamermut Naligiissitaanermullu 
N aalakkersuisoqarfimmut (Nuna tamakkerlugu pilersaarusiorfik) kommunip 
aalajangiineri pillugit naammagittaalliorsinnaavoq. 

4. Suliami pineqartumi Kommuneqarfik Sermersuup suleriaasianut 
Naalakkersuisut qanoq 
isumaqarpat? 

a. Naalakkersuisut isumaqarpat, Kommuneqarfik Sermersuup 
Sassuma Sea Salt-ip tunisassiornerata nuunneqarneranut 
aningaasartuutit tamaasa akilissagai tassunga ilanngullugu kallerup 
inneranut allanullu attavilersornera? 

Akissut: 
Suliap immikkuualuttortaanut Naalakkersuisut ilisimasaqannginnamik tamanna 
pillugu oqaaseqariarsinnaanngivipput. Nalinginnaasumik suliami taamaattumik 
aningaasartuutit akilemeqamissaat pillugu isumaqatigiinniarneq kommunip 
allallu aalajangersimasumik peqataasut akomanni suliassaassaaq. 

5. Pineqartumut Naalakkersuisut allanik suliamut soqutiginartunik 
paasissutissiisinnaanerlutik? 

Akissut: 
Pisortat tungaanniit aalajangiinermi suliamilluunniit ingerlatsinermi 
kukkusoqarsimasoq peqataasumi t paasineqarpat, naammagittaalliomissamut 
periarfissat atuuttut atoqqullugit Naalakkersuisut 
kajumissaarutigiinnarsinnaavaat. 

Inussiamersumik inuulluaqqusilluta 

